
Г. Аспандиярқызы1 

1Қазақ ұлттық хореография академиясы 
( Астана, Қазақстан) 

 
ҚАЗАҚ КИНООПЕРАТОРЛЫҚ ӨНЕРІНІҢ ҚАЛЫПТАСУЫ 

ЖӘНЕ ДАМУ ҮРДІСТЕРІ 
 

Аннотация 
Камера өнерінің пайда болуы мен даму тарихы 

кинематографияның даму кезеңдерімен тығыз байланысты. 
Дүниежүзілік кинематографияда бұл әдіс шығарманың тақырыбы 
мен идеясын ашу, қаһарман мінезін сипаттау, кинематографиялық 
уақыт пен кеңістікті көрсету, атмосфераны, жарық пен түс беру үшін 
кеңінен қолданылады. 

Ғылыми жұмыс барысында тақырыпты толық ашу үшін 
Ногербек Б.Р. («Қазақ көркем фильмдеріндегі экрандық-
фольклорлық дәстүрлер»), Фрейлих С.И. («Кино теориясы. 
Эйзенштейннен Тарковскийге дейін»), Б.Балазс («Кино – жаңа 
өнердің қалыптасуы мен мәні»), Л.Деллюк («Фотогенез»), т.б еңбектер 
қарастырылды. 

Бұл жұмыста жүйелік-салыстырмалы, тарихи-хронологиялық 
және аналитикалық ғылыми әдістер қолданылды.  

Түйінді сөздер: кинооператор, кинематограф, кинокамера, 
кинотану,кинотеатр,өндіріс.  

 
G. Aspandiyarkyzy 

Kazakhstan National Academy of choreography 
(Astana, Kazakhstan) 

 
FORMATION AND DEVELOPMENT TRENDS OF KAZAKH 

THE ART OF CINEMATOGRAPHY 
 

Annotation 
Scientific works of domestic and foreign scientists, such as B.R. 

Nogerbek «Ekranno – folklornyetraditsii v kazakhskomigrovomkino», S.I. 
Freilikh «Teorii kino. Ot Eizenshteina do Tarkovskogo», B. Balash «Kino – 
stanovleniye I suchshnostnovogoiskusstva», L. Dellyuk «Fotogeniya», etc 
were considered during the dissertational research work for full disclosure 
of the topic. 

Different scientific methods used in this work are systematically, 
comparative, historical, chronological and analytical. 

The history of formation and development of cameraman art is 
closely related to the periods of the development of cinematography. The 

global cinematography art widely use this method for disclosure of the 
theme and idea of work, describing the nature of the main character, to 
show the cinematic time and space, atmosphere, light and color. 

Key words: cameraman, cinematographer, film camera, film 
studies, film studio,production. 

 
 

Г. Аспандияркызы 
Казахская национальная академия хореографии 

(Астана, Казахстан) 
 

ТЕНДЕНЦИИ СТАНОВЛЕНИЯ И РАЗВИТИЯ КАЗАХСКОГО 
КИНООПЕРАТОРСКОГО ИСКУССТВО 

 
Аннотация 

Появление и история развития операторского искусство тесно 
связана с периодами развития кинематографа. Данная техника 
широко используется в мировом киноискусстве для раскрытия темы 
и идеи произведения, описании характера героя, для показа 
кинематографического времени и пространства, подачи 
атмосферы, света и цвета.  

В ходе исследовательской работы для полного раскрытия темы 
рассматривались научные труды отечественных и зарубежных 
ученых, таких как Нөгербек Б.Р. («Экранно-фольклорные традиции в 
казахском игровом кино»), Фрейлих С.И. («Теория кино. От 
Эйзенштейна до Тарковского»), Балаш Б. («Кино – становление и 
сущность нового искусства»), Деллюк Л. («Фотогения») и т.д. 

В данной работе применялись различные научные методы: 
системно- сравнительный, историко-хронологический и 
аналитический.  

Ключевые слова: кинооператор, кинематограф, кинокамера, 
киноведения,киностудия, продакш. 

 
 
Кіріспе. Кино – бірнеше өнердің синтезінен пайда 

болған жаңа құбылыс. Өнердің ең жас түрі кино екені 
баршаға мәлім. Қазіргі таңда кино адам өмірінде ерекше 
орын алады. «Фильм – экранның ақшыл бетінде, үнемі 
қозғалыста пайда болатын көлеңкенің көрінісі, яғни ақ 
фонда қара сызықтардың ойыны екені айқындалады» [1, 18 
б] деп Б. Казанский дәл осылай фильмге нақты сипаттама 
береді. Кинорежиссураның, кинодраматургияның тарихы 
кинооператорлық өнердің тарихымен тығыз байланысты. 
Кез-келген кинотуындының негізі де, іргетасы да 
сценарий болғанымен, кинодраматургтің түпкі ойын, 
идеясын оператордың өнерінсіз жеткізу мүмкін емес. 

Сондықтан, кинодраматургтің, кинорежиссердің, 
актердің, кино суретшісінің т.б. шығармашылығында, 
жалпы кино өнерінің тарихында операторлық өнердің 
маңызы өте зор. Сол себепті, кинооператорлық өнердің 
қалыптасу және даму кезеңдерін зерттеуге қазіргі таңда 
аса назар аудару қажеттілігі туындап отыр. Бұл еліміздегі 
кинооператорлық өнерге де тікелей қатысы бар өзекті 
мәселе. Өйткені, қазақ кинотану ғылымында ұлттық 
кинорежиссурамыз туралы сүбелі зерттеу еңбектері 
жарық көргенімен (тіпті, олардың өзі де жеткіліксіз), бүгінгі 
күнге дейін қазақ кинооператорлық өнері туралы мүлдем 
зерттелмеген. Сондықтан, қазақ ұлттық кинооператорлық 
өнерінің алғашқы кезеңінен бастап, бүгінгі күнге дейінгі 
жүріп өткен жолын, қалыптасу және даму кезеңдерін 
ғылыми тұрғыдан сараптап, бір жүйеге келтіру осы 
ғылыми жұмысының негізгі зерттеу тақырыбы болып отыр.  

Қазақ ұлттық операторлық өнердің алғашқы өкілдері 
– Ескендір Тынышбаев, Михаил Аранышев, Марк 
Беркович, Асхат Ашрапов, Әбілтай Қастеевтер болса, 
олардың ізбасарлары – ағайынды Әнуар, Бахыт 
Дауылбаевтар, Федор Аранышев, ағайынды Әубәкір, 
Болат Сүлеевтер қазақ кинооператорлық өнерінің тағы бір 
көркемдік қырын айқындап берді. Ал, бүгінгі буын 
кинооператорларының қатарында өздерінің кәсіби 
дайындығымен ерекше көзге түсіп жүрген Ренат Қосай, 
Павел Казаков, Борис Трошев сынды мамандар аға және 
орта буын операторлық мектеп өкілдерінің ісін жаңа 
бағытта сәтті жалғастыруда. Бүгінгі технологияның даму 
барысы кино өнеріне, соның ішінде операторлық өнердің 
көркемдік шешімдеріне айтулы өзгерістер енгізіп 
отырғаны белгілі. Бұл қазіргі казақ киносында еңбек етіп 
жүрген операторлар Еркінбек Птыралиев, Азамат 
Дулатов, Александр Плотников, Қайрат Темірғалив, Әзиз 
Жанбакиев, Талғат Бектұрсынов, Айдар Оспанов, Айвар 
Қыдырбаев, Сәбит Семетаевтардың шығармашылық 
қолтаңбасында айқын көрінеді.  

Зерттеу әдістері. Ғылыми жұмыстың тaқырыбын 
зерттeу бaрысында oтандық жәнe шетeлдік 
бaсылымдардан құнды мәлімeт aла oтырып, жүйeлі- 
сaлыстырмалы, тaрихи-хронолoгиялық, тaлдау әдістeрі 
кeңінен пaйдаланылды. 

Тақырып бойынша әдебиеттерді шолу: Зeрттеу 
жұмысы oсы уaқытқа дeйін қазақ кинооператорлық 
өнерінің қалыптасуы және даму үрдістерін тaлдауға 
нeгізделеді. Кинооператорлық өнердің алғашқы 
қадамдары, ерекшелігі, қазақ киносындағы операторлық 
өнердің орны, жaлпы кинo өнeрінің пaйда бoлуы жәнe 
дaму тaрихымен тығыз бaйланысты бoлғаны Ж. Сaдуль 
«Истoрия кинoискусства oт eго зaрождения дo нaших 
дней» [2], төрт томдық Е. Тeплицт «Истoрия киноискусствa» 
[3], төрт тoмдық «Истoрия совeтского кинo (1917-1967)» (1 
том) [4] aтты eңбектерде сипaтталады. Сoндай-ақ, 
жекeлеген кинo oпeраторларының шығaрмашылығы 
турaлы зeрттелген «Кинooператор Aндрей Мoсквин. 
Oчерк жизни и твoрчества. Вoспоминание тoварищей» [5], 
Е. Грoмовтың «Кинooператор Aнатолий Гoловня» [6], 
«Вeртов Д. Стaтьи. Днeвники. Зaмыслы» [7] aтты кітaптарда 
қaрастырылады. Aл, М.М. Вoлынецтің «Прoфессия: 
oператор» [8] aтты кітaбында oператордың кинодағы 
толықтай міндеттері ашылып, жазылған. Дегенмен, кинo 
өнeрі, сoның ішіндe опeраторлық шығaрмашылық, 
кинoкамералардың фильмнің көркeмдік құрылымындaғы 
рөлі турaлы ғылыми eңбектердің мүлдeм жoқ eкендігі 
турaлы aйта кeткен жөн. Ғылыми жұмыстың тaқырыбын 
зeрттеу бaрысында жoғарыда атaлған жәнe көптeген өзге 
әдeбиеттер қолданылды. Сондай-ақ, қазақ киносының 
тарихындағы үздік фильмдер мен олар туралы баспасөз 
беттерінде жарық көрген мақалаларды, азды-көпті естелік 
материалдарын және қазақ киносының тарихы бойынша 
жазылған сирек кітаптарға тоқталуға тура келді. Сонымен 
қатар, мерзімдік басылымдардағы ұлттық кино өнерінің 
тағдыры жайлы тұжырым, болжамдар мен жеке 
тұлғалардың сұхбаттарын жинақтау, оларды бір жүйеге 
келтіріп, зерттеу аясында қолдану қажеттілігі туындады.  

Зерттеу нәтижесі. «Қазақ кинооператорлық өнерінің 
қалыптасуы мен даму үрдістері» атты ғылыми 
жұмысымызда қазақ кинооператорлық өнерінің алғашқы 
қадамдары, қалыптасу және даму кезеңдері ғылыми 
тұрғыдан зерттеліп отыр.  

Кинооператор фильм түсіру барысында тек 
техникалық жағына, жарық пен кадрлардың бейнелік 
қатарына ғана емес, сондай-ақ фильмнің көркемдік және 
шығармашылық тұстарына толықтай жауап береді. Фильм 

тақырыбы пен идеясының, кейіпкерлер бейнесінің 
ашылуында, оқиғалар атмосферасының көрсетілуінде 
кинооператордың атқаратын рөлі өте зор. Бұл бөлімде 
әлем киносындағы, соның ішінде қазақ киносындағы 
операторлық жұмыстың фильмдердің көркемдік 
құрылымына, тақырыбы мен идеясының ашылуына, 
кейіпкерлердің бейнесін көрсетудегі рөліне, фильм 
атмосферасының, бейнелеу қатарының суреттелуіне 
тигізетін ықпалы зерттелді. Кинематограф 
туындыларындағы драматург, режиссер, оператор 
шығармашылығының өзара тығыз байланысты екені, бұл 
байланыстың фильмнің көркемдік деңгейінде алатын 
орны әлем, кеңес және қазақ киносының жекелеген 
фильмдерінің негізінде жан-жақты қарастырылып, 
ғылыми тұрғыдан анықталды. 

Фильм түсіру кезінде оператор кейіпкердің бейнесін 
көрсете алу үшін, актерлармен көп жұмыс атқарылуы тиіс. 
Сонда ғана оператор және актер фильмге қажетті 
нәтижеге қол жеткізеді. Сондықтан, актер ойыны, олардың 
мимикасы, қимыл-қозғалысы арқылы кейіпкердің ішкі 
жан-дүниесіндегі, мінез-құлқындағы, іс-әрекеттеріндегі 
ерекшеліктерді, рухани болмысын көрсетуде оператор 
камерасының мүмкіндіктері (ірі, орта, жалпы пландар, 
камераның алға, артқа қарай қозғалысы, панорама т.б.) өте 
мол. Оператордың әрбір планды қалай қолданатынын, 
актер ойынын қалай түсіру керек екенін алдын-ала 
ойластырады. Кадрдағы актерлердің өзара қарым-
қатынасын, қимыл-қозғалысын, іс-әрекетін камера «көзі» 
арқылы көру оператор үшін өте маңызды. 

Кинооператорға қатысты фильмнің көркемдік 
сапасына қатысты тағы бір маңызды мәселе – жарықпен 
жұмыс істей алуы. Киноөнерінің шығармаларында 
қолданылатын жарық күрделі драматургиялық, 
композициялық міндеттерді атқарады. Жарықтың дұрыс 
қолданылуы авторлық ойды, болып жатқан жағдайдың 
атмосферасын, кейіпкердің көңіл-күйін экран арқылы 
көрерменнің дұрыс қабылдауына көмектеседі.  

Кино туындысының тақырыбы мен идеясын ашу – 
оператор мен режиссердің шығармашылық одағының 
басты мақсаты болуы тиіс. Сонда ғана бұл одақтың жұмысы 
нәтижелі болады. Танымал режиссерлер мен 
операторлардың бірігіп жұмыс істеуі әлем және қазақ 

киносында жиі кездеседі. Мысалы, Клинт Иствуд пен Том 
Стерн («Малышка на миллион», «Подмена»), ағайынды 
Коэндар мен Роджер Дикинс («Старикам тут не место», 
«Железная схватка»), Андрей Тарковский мен Вадим Юсов 
(«Иваново детство», «Андрей Рублев»), Шәкен Айманов 
пен Марк Беркович («Біздің сүйікті дәрігер», «Тақиялы 
періште»), Қаныбек Қасымбеков пен Болат Сүлеев 
(«Жамбыл», «Қоштасқым келмейді»), Дәрежан Өмірбаев 
пен Борис Трошев («Кардиограмма», «Киллер») т.б. 
Осындай шығармашылық одақтардың нәтижесінде 
фильмдерде нақты бір стильдің пайда болатынына куә 
болып жүрміз. 

Қорытынды. Кинооператор көріністердің өлшемдік 
мөлшерін алдын-ала дұрыс таңдауы, панорама арқылы 
түсірілген пландардың ұзындығын, оптикалық осьтің 
траекториясын шығару тиіс. Сонда ғана айтар ойды, 
оқиғалар барысын, кейіпкерлердің мінез-құлқын 
жеткізуге болады. Операторлық жұмыстан талап етілетін 
міндеттердің барлығы өз деңгейінде орындалған 
жағдайда, фильмнің көркемдік деңгейі жоғары болатыны 
белгілі. Олай болса, фильмдегі кейіпкер бейнесі де ашыла 
түседі, яғни кейіпкер бейнесін көрсетуде режиссер мен 
актердің таланты жеткіліксіз. Бұл кино туындысының 
тақырыбы мен идеясына, атмосферасына да қатысты. Ол 
үшін кинооператор өзінің камерасымен әртүрлі трюктер 
жасайды, түс пен жарықты ұтымды қолданып, дыбыс 
жағын да ойластырады. Нәтижесінде, көрермен фильм 
тақырыбы мен идеясын, оқиғалардың атмосферасын, 
кейіпкердің психологиясын, ішкі жан дүниесін сезіне 
алады, екіншіден актерлардың жанында бірге жүргендей 
сезімде болады. Осылайша көрерменнің сеніміне ие 
болады, ал көрермен керісінше, кейіпкердің іс-
әрекеттеріне, болмысына сенеді. Екі жақты сенімнің 
нәтижесінде, автордың түпкі ойы, кейіпкердің бейнесі мен 
психологиясы ашылады. 

